Հավելված N 5
Պետական բյուջեից նպատակային հատկացումներ` սուբվենցիաներ ստանալու նպատակով 2019 թվականի բյուջետային ֆինանսավորման հայտի կազմման ու ՀՀ ֆինանսների նախարարություն ներկայացման կարգը
Պետական բյուջեից նպատակային հատկացումներ (սուբվենցիաներ) ստա​նա​լու նպա​տակով տեղական ինքնակառավարման մարմնի (հայտատուի) 2019 թվականի բյու​ջետային ֆինանսավորման հայտը պետք է ներկայացվի և քննարկվի ՀՀ վարչա​պետի 2017 թվականի դեկտեմբերի 29-ի «Հայաստանի Հանրապետության 2019 թվականի բյու​​​ջետային գործընթացն սկսելու մասին» N 1559 - Ա որոշմամբ սահմանված կարգով: 
Մասնավորապես, «Ընկերությունների կողմից վճարվող բնապահպանական վճար​​​​​ների նպա​​տա​կային օգտագործման մասին» ՀՀ օրենքի շրջանակներում տրա​մադր​վող նպա​տա​​կա​յին հատ​կա​ցում​ներին չդասվող սուբվենցիաների գծով նախատես​ված է հետևյալը`  
1. ՀՀ պե​տա​կան բյուջեից սուբվենցիա տրա​մադրելու մասին 2019 թվա​կանի ծրագ​րա​​​​յին հայտը համայնքը պետք է ներկայացնի իր մարզի մարզպետարան: Մարզպետա​րա​նը` իրեն վերապահված իրավասության սահմաններում կքննարկի և կամ​փոփի ՀՀ պե​​տա​կան բյուջեից սուբվենցիա տրա​մադրելու մասին իր մարզի հա​մայնքներից ստաց​ված 2019 թվա​կանի ծրագրային հայտերը և դրանք մինչև 2018 թվականի հուլիսի 6-ը (ըստ ՀՀ տարած​քային կառավար​ման և զարգացման նախարա​րու​թյան սահ​մանած ժամա​նակացույցի) կներ​կա​յացնի ՀՀ տարածքային կառավարման և զարգացման նախարարություն և ՀՀ հանրա​պե​տա​կան գոր​ծա​դիր համա​պա​տասխան ոլորտային մարմիններ:
2. ՀՀ տարածքային կառավարման և զարգացման նախարարությունը և ՀՀ հանրապետական գոր​ծա​դիր համապատասխան ոլորտային մարմինները մինչև 2018 թվականի հուլիսի 25-ը (ըստ ՀՀ տարածքային կառավարման և զարգացման նախարարու​թյան սահ​մանած ժամա​նակացույցի) կքննար​կեն ՀՀ կառավարության կողմից ընդունված ՀՀ 2019-2021թթ պե​տական միջնաժամկետ ծախսերի ծրագրով ոլոր​տային ծրագրերի գծով սահ​ման​ված չափա​քա​նակ​ների շրջանակ​ներում ՀՀ պե​տա​կան բյու​ջե​​ից սուբվենցիա տրա​մադրելու մասին հա​մայնքների 2019 թվա​կանի ծրագրային հայ​տերը: 
3. Քննարկման ադյունքներով ՀՀ հանրապետական գոր​ծա​դիր համապատասխան ոլորտային մարմինները անհրաժեշտության դեպքում ներառելով սուբվենցիա ստանալու մասին մարզի համայնքներից մարզ​պե​տա​րան​նե​րի միջոցով ստացված հայտերը, մինչև 2018 թվականի օգոս​տո​սի 6-ը ՀՀ ֆինանսների նախարարութ​յուն կներկայացնի ՀՀ պե​​տա​կան բյուջեից սուբվենցիա տրա​մադրելու մա​սին 2019 թվա​կանի բյուջետային ֆի​նան​​սա​վոր​ման հայտերը:
«Ընկերությունների կողմից վճարվող բնապահպանական վճարների նպատա​կային օգտագործման մասին» ՀՀ օրենքին համապատասխան նպատա​կա​յին հատ​կա​ցում​ներ հայտավորող համայնքները իրենց ծրագրերով նախա​տեսվող միջո​ցա​ռում​նե​րի իրա​կա​նացման առաջնայնությունները և դրանց ֆինանսա​վորման համամասնութ​յուն​ները բնա​պահ​պանության և առողջապա​հութ​յան բնա​գա​վառներում լիազորված պե​տա​կան կառա​վարման մարմինների հետ համաձայնեցնում են ՀՀ կառավարության 2002 թվականի սեպ​տեմբերի 26-ի «Տե​ղա​կան ինքնակառավարման մարմինների կող​մից առա​ջարկվող բնա​պահ​պա​նա​կան ծրագրով նախատեսված միջոցառումների իրա​կա​նացման առաջ​նայնութ​յունները և դրանց ֆինանսավորման համամասնությունները Հա​յաս​տանի Հանրա​պետու​թյան բնապահպանության նախարարության և Հայաստանի Հան​րապե​տութ​յան առող​ջա​պահության նախարարության հետ համաձայնեցնելու կար​գը հաստատելու մասին» N 1544-Ն որոշմամբ սահմանված կարգով և ժամկետներում:
 «Ընկերությունների կողմից վճարվող բնապահ​պանա​կան վճարների նպատակային օգտագործման մասին» ՀՀ օրենքի գործո​ղության շրջա​նակ​ներում ընդգրկված համայնքների ղեկավարները` ՀՀ տա​րածքային կա​ռա​վարման մարմին​ների միջոցով բնապահպանական ծրագրերի գծով ՀՀ 2019 թվա​կանի պետական բյուջեից սուբվենցիաներ ստանալու մասին հայտերը պետք է ներ​կա​յացնեն ՀՀ բնա​պահ​պանության նախարարություն մինչև 2018 թվականի հուլիսի 18-ը:
Համայնքի ղեկա​վա​րի կողմից ստորագրված ուղեկցող գրությամբ հայտավորվող հատ​​կացումների օգ​տա​գործ​ման ծախսային ծրագիրը ներկայացվում է այն հաստատելու մասին համայնքի ավագանու որոշման հետ միասին: 

Հայտատուի կողմից ներկայացվող յուրաքանչյուր ծախսային ծրագիր պետք է ունե​նա կազմ, որի երեսի վրա պետք է նշված լինի բյուջետային ֆինանսավորման հայտը ներկա​յաց​նող հայտատուի իրավաբանական անվանումը, առաջարկվող ծախսային ծրագրի անվա​նումը, ինչպես նաև բյուջետային ծախսերի գործառական դասակարգման այն բաժնի, խմբի և դասի անվանումն ու համարը, որին դասվում է այդ ծրագիրը:
Հայտատուն պետք է ներկայացնի պետական բյուջեից հայտավորվող հատկա​ցում​ների օգտագործման ծախսային ծրագրի իրականացման անհրաժեշտությունը հիմնա​վո​րող բացատրագիր համապատասխան հաշվարկներով:

Հայտատուն ներկայացվող բյուջետային ֆինանսավորման հայտը պետք է կազ​մի տրա​մաբանական նպատակ հետապնդող ծրագրային առաջարկների հիման վրա: 

Մասնավորապես, 2019 թվականի բյուջետային ֆինանսավորման հայտում ներ​կա​յաց​վող ծախսային ծրագրերը պետք է կազմված լինեն հետևյալ 6 հիմ​նական մասերից.
1. Ծրագրի իրականացման նպատակը,

2. Ծրագրի ակնկալվող արդյունքները, որոնց միջոցով պետք է հասնել ծրագրի իրա​կանացման նպատակին,

3. Ծրագրի յուրաքանչյուր արդյունքի հասնելու համար անհրաժեշտ միջոցառումները,

4. Ծրագրավորված աշխատանքի հաջող իրականցման գնահատման չափանիշները,

5. Ծրագրի բյուջեն,

6. Համայնքի 2019 թվականի բյուջեի նախագծով կանխատեսվող բյուջետային մուտ​քե​րի (ներառյալ ֆինանսական համահարթեցման դոտացիայի գծով 2019 թվականի կան​խա​տեսվող մուտքերը) հաշվին նշված ծրագրի իրականացման անհնարինության հիմնավո​րումը (համապատասխան հաշվարկներով): Սույն կետում բերված պահանջը չի վերաբերում Ընկերությունների կողմից վճարվող բնապահպանական վճարների նպա​տա​կային օգտա​գործման մասին ՀՀ օրենքին համապատասխան նպատակային հատ​կա​ցումներ հայտա​վորող հայտատուներին:
Ստորև ներկայացվում է ծախսային ծրագրի կառուցվածքային մասերի բովան​դա​կու​թյան նկատմամբ ներկայացվող պահանջները.
1. Ծրագրի իրականացման նպատակը
Այս մասում հայտատուն պետք է ներկայացնի, թե հատկապես ինչպիսի նպա​տակի է ակնկալվում հասնել տվյալ ծախսային ծրագրի իրականացման արդյունքում: Պետք է նկարագրել, թե ինչպես կբարելավվի ծախսային ծրագրի խնդրո առարկան ծրագրի իրա​​կանացման արդյունքում: Սովորաբար ծախսային ծրագրի իրականացման նպա​տա​կը պետք է միակը լինի, քանի որ ավելի դյուրին է կենտրոնանալ և կառավարել մեկ նպա​տակ հետապնդող ծրագրի արդյունքները:

2. Ծրագրի ակնկալվող արդյունքները, որոնց միջոցով պետք է հասնել ծրագրի իրականացման նպատակին
Այս մասում պետք է նշել այն արդյունքները, որոնց պետք է հասնել ծրագրի շրջա​նակ​ներում վերջինիս իրականացման նպատակին հասնելու համար: Նշված արդյունք​նե​րը պետք է չափելի լինեն:
3. Ծրագրի յուրաքանչյուր արդյունքին հասնելու համար անհրաժեշտ միջո​ցա​ռում​​ները
Վերոհիշյալ յուրաքանչյուր արդյունքին հասնելու համար անհրաժեշտ է որոշակի մի​ջոցառումների իրականացում: Այս մասում պետք է սահմանվեն այն միջոցառումները, որոնք անհրաժեշտ են ծախսային ծրագրի յուրաքանչյուր արդյունքին հասնելու համար: Մի​ջոցառումները պետք է նկարագրեն, թե ծախ​սա​յին ծրագրի սահմաններում կոնկրետ ինչ​պիսի քայլեր են ձեռնարկվելու ծրագրի արդյունքներին հասնելու նպատակով: Նշված միջո​ցառումները պետք է գնա​հատելի լինեն: Հայտատուն պետք է հաշվարկի բոլոր մի​ջո​ցառումների ծախսերը:
4. Ծրագրի հաջող իրականացման գնահատման չափանիշները
Չափանիշները սահմանում են ծախսային ծրագրի արդյունքներին հասնելու աս​տի​ճանը գնահատող մանրամասներ: 

5. Ծրագրի բյուջեն
Հայտատուն պետք է հաշվարկի բոլոր միջոցառումների ծախսերը և կազմի ծրագրի բյու​ջեն:

